
CONCELLO DE VIGO
XERENCIA MUNICIPAL DE URBANISMO

SECRETARÍA

JOSÉ RIESGO BOLUDA, SECRETARIO DA XERENCIA MUNICIPAL DE URBANISMO 
DO CONCELLO DE VIGO

CERTIFICO: Que o Consello de Xerencia da Xerencia Municipal de Urbanismo do Excmo.Concello 
de Vigo, en sesión ordinaria do día 27.07.2017 adoptou, entre outros, o seguinte acordo:

4. CONVOCATORIA  DE  AXUDAS  PARA  A  INSTALACIÓN  DE  ASCENSORES,  
MELLORA  DE  ACCESIBILIDADE  E  ELIMINACIÓN  DE  BARREIRAS  
ARQUITECTÓNICAS  EN  EDIFICIOS  RESIDENCIAIS  COLECTIVOS  
EXISTENTES PARA O ANO 2017. EXPTE 1885/433.

Antecedentes: 

O día 18.07.2017 o xefe dos Servizos Centrais co conforme do xerente de Urbanismo informa:

ANTECEDENTES

Con data 13.03.17, a Vicepresidenta da Xerencia Municipal de Urbanismo resolveu “ordenar o 
inicio do procedemento para a convocatoria de axudas para a instalación de ascensores, mellora  
da accesibilidade e eliminación de barreiras arquitectónicas en edificios residenciais colectivos  
existentes”, que se tramitará en réxime de concorrencia competitiva, conforme ás Bases e modelos  
normalizados que se aproben ao efecto”. En cumprimento desta resolución, creouse o expediente 
de referencia (expte. 1885/433).

Previos  os  informes  xurídico  e  de  intervención,  de  data  05.04.17,  o  Consello  da  Xerencia 
Municipal de Urbanismo, en sesión ordinaria do 06.04.17, acordou aprobar as Bases reguladoras e 
Anexos correspondentes, que se publicaron no BOP nº 86, do venres, 05.05.17, así como no Portal 
de Transparencia do Concello de Vigo. 

FUNDAMENTOS DE DEREITO

1- Competencia municipal na materia.-

De  conformidade  co  art.  25.2.a),  en  relación  ó  art.  7.2,  ambos  da  Lei  7/85,  de  2  de  abril,  
reguladora das Bases de Réxime Local, en redacción dada por Lei 27/2013, de 27 de decembro, de  
Racionalización e Sustentabilidade da Administración Local, o Municipio exercerá, en todo caso, 
como competencia propia, nos termos da lexislación do Estado e das Comunidades Autónomas, 
entre outras, en materia de urbanismo, a conservación e rehabilitación da edificación, podendo, 
para a xestión dos seus intereses e no ámbito das súas competencias, promover actividades e prestar 
cantos  servizos  públicos  contribúan  a  satisfacer  as  necesidades  e  aspiracións  da  comunidade 
veciñal (art. 25.1 LBRL).

Segundo o art. 23.1  do Regulamento de Servizos das Corporacións Locais, aprobado por Decreto 
de 17 de xuño de 1955 (RS), as corporacións locais poderán conceder subvencións a entidades, 
organismos ou particulares cuxos servizos ou actividades complementen ou suplan os atribuídos á 
competencia local.

Por outra lado, debemos ter presente que, de conformidade co RS, a actividade de fomento ou 
incentivadora, constitúe, xunto coas de prestación ou servizo público e de limitación ou policía, 
unha das formas de intervención dos concellos na actividade dos administrados.

2- Finalidade e obxecto da convocatoria e beneficiarios/as.-

Conscientes da situación existente xunto coa obrigatoriedade legal expostas na resolución de orde 
de inicio do expediente, esta convocatoria  ten por obxecto regular a concesión de subvencións coa 
finalidade de fomentar a mellora da accesibilidade e eliminación de barreiras arquitectónicas nas 
edificacións residenciais colectivas existentes no termo municipal de Vigo, mediante a entrega, a 
fondo  perdido,  dunha  axuda  económica  ós  propietarios,  que  cumprindo  os  requisitos  da 
convocatoria,  promovan e executen ou teñan executado durante o exercicio 2017, actuacións de 
primeira instalación de ascensores, ramplas, plataformas elevadoras, varandas ou calquera outras 
obras ou instalacións que teñan por finalidade salvar os desniveis existentes entre a beirarrúa e o 
portal ou entre este e o ascensor, así como, dos descansos de entrada ás diferentes vivenda que 
integran  o  inmoble  ou  que,  en  xeral,  supoñan  unha  mellora  efectiva  da  accesibilidade  ou  a 
eliminación de barreiras en escaleiras e vestíbulos.

Tal e como se desprende do art. 2.1.b) e c) da LXS enténdese por subvención toda disposición de 
diñeiro realizada, neste caso, pola Xerencia Municipal de Urbanismo, a favor de persoas públicas 
ou privadas que cumpran, entre outros, o requisito de “que a entrega estea suxeita ao cumprimento 
dun determinado obxectivo, execución dun proxecto, realización dunha actividade, a adopción dun  
comportamento singular, xa realizados ou por desenvolver...”, “... que teña por obxecto o fomento 
dunha  actividade  de  utilidade  pública  ou  interese  social  ou  de  promoción  dunha  finalidade  
pública”.

Poden obter a consideración de beneficiarios destas axudas as persoas físicas ou xurídicas que 
teñan  a  condición  de  propietarios  do  inmoble,  tanto  sexan  comunidades  de  propietarios, 
mancomunidades ou agrupacións de comunidades, legalmente constituídas, así como, agrupacións 
de propietarios ou propietarios únicos de edificios de vivendas, que promovan e executen ou teñan 
executado  no  exercicio  2017  as  actuacións  obxecto  de  fomento,  que  cumpran  os  requisitos 
previstos na Base 1ª.2 para acadar tal condición, así como, o resto de condicionamentos impostos 
nas bases reguladoras e demais normativa vixente que lle resulte de aplicación, e cuxa edificación, 
na que se pretenden executar as obras e/ou instalacións obxecto de fomento, cumpra as condicións 
da Base 1ª.4.

As  beneficiarias  están  obrigadas  a  realizar  as  actuacións  e  adoptar  os  comportamentos  que 
fundamenten  a  concesión  da  subvención,  debendo  xustificar  o  cumprimento  dos  requisitos  e 
condicións impostas, así como, cumprir o resto de obrigas enumeradas na Base 1ª.3, e, en xeral, as 
obrigas contempladas no art. 14 da LXS.

3- Crédito orzamentario e contía.-

Crédito orzamentario 

A contía total destinada para estas axudas, que se convocan en réxime de concorrencia competitiva 
e  que  terán  o  carácter  de  subvención  a  fondo perdido,  para  o  vixente  exercicio  orzamentario 
orzamento  (2017)  será  de  50.000  €  (cincuenta  mil  euros),  que  se  fará  efectiva  con  cargo  á 

aplicación  orzamentaria  1510.7800000,  incluída  no  capítulo  VII  (“Transferencia  de  capital”), 
denominada  “Axudas  accesibilidade  nos  edificios”,  do  orzamento  do  Organismo  Autónomo 
Xerencia Municipal de Urbanismo do Concello de Vigo. 

Simultaneamente á aprobación da convocatoria, e previo o informe de fiscalización, proponse a 
autorización do gasto correspondente.

Contía

As subvencións non poderán superar, en ningún caso, os límites cuantitativos fixados na Base 2ª.4 
da  norma  reguladora,  de  xeito  que  se  aboará  ós  beneficiarios  unha  axuda económica  a  fondo 
perdido equivalente a: 

– ata un máximo de 3.000 euros do custo efectivo de execución material, determinado polo 
contrato  de  execución  da  obra,  que  conteña  o  orzamento  aprobado  pola  xunta  de 
propietarios que se faga constar en acta, excluído o IVE (sen prexuízo do establecido ao 
respecto  na  Base  2ª.1),  que coincidará,  no seu  caso,  co  consignado na correspondente 
resolución de licenza de obras e/ou comunicación previa

– ata  un  máximo  de  1.000  euros en  concepto  de  honorarios,  excluído  o  IVE, 
correspondentes á redacción do proxecto, certificados, informes e demais documentación 
técnica preceptiva

– o importe máximo total a subvencionar por edificación residencial colectiva é de  3.000 
euros, podendo acumularse a este importe o percibido o exercicio pasado por distinto gasto 
ó solicitado.

* Con independencia da contía subvencionada por esta e, no seu caso, por outras entidades públicas 
ou privadas, os beneficiarios deberán acreditar a súa capacidade económica para facer fronte ó 
custo  total  da  actuación,  mediante  a  achega  da  acta  de  aprobación  do  orzamento  de  gastos  e 
ingresos para o ano 2017, ou, no seu defecto, da correspondente derrama, no caso de comunidades 
ou mancomunidade de propietarios legalmente constituídas, ou do documento de compromiso de 
execución asumido por cada un dos membros da agrupación ou do propietario único, no caso caso.

* O importe da subvención, en ningún caso, poderá ser de tal contía que, illada ou en concorrencia 
con outras subvencións ou axudas, supere o custe da actuación subvencionada.

* A concesión da subvención non xerará, por si mesma, ningún dereito á percepción da mesma en 
futuras convocatorias.

*  Non  se  admitirán  solicitudes  de  abonos  a  conta  ou  anticipos de  cantidades  concedidas  en 
concepto de subvención.

4- Gastos subvencionables.-

Atendendo ao disposto no art.  31.1 da LXS, considéranse gastos subvencionables,  os que,  sen 
dúbida,  respondan á  natureza  da  actividade  subvencionada,  sexan  estritamente  necesarios  e  se 
realicen no prazo establecido e conforme ás bases reguladoras das subvencións. 

De conformidade con isto, enténdese que son gastos subvencionados os realizados dentro do ano 
2017  e  do  período  de  vixencia  da  convocatoria  (01/01/17-15/11/17),  que  se  revelen  como 

obxectivamente  necesarios para que as comunidades ou agrupación de propietarios,  así  como, 
propietarios únicos poidan executar  as actuacións obxecto de fomento,  que teñan acomodo nas 
enumeradas  na  Base  2ª.1.,  que  inclúen  tanto  o  gasto  directo  de  execución  das  obras  e/ou 
instalacións  como  os  gastos  indirectos  relativos  a  honorarios  profesionais  pola  redacción  de 
proxecto, informes e/ou certificacións técnicas.

É importante sinalar a posibilidade que se contempla nas Bases de subvencionar exclusivamente os 
gastos indirectos (proxectos, informes, certificacións...), ata o límite máximo establecido, se por 
causa non imputable ó solicitante da axuda, ou por ser precisa autorización autonómica previa, a 
obtención  da  licenza  municipal  se  demorase,  de  xeito  que  resultase  materialmente  imposible 
executar as obras e/ou instalacións e xustificar o gasto nos prazos establecido ao efecto dentro do 
exercicio orzamentario vixente, sen prexuízo da facultade desta Administración de esixir, conforme 
á lei, o reintegro das contías aboadas se as actuacións subvencionadas non se executan finalmente.

Porén, o custe de execución material das obras, na porcentaxe que se estableza, poderá ser obxecto 
de subvención na convocatoria de axudas para esta finalidade que se leve a cabo con cargo o 
vindeiro exercicio orzamentario, sempre que as obras se finalicen durante a súa vixencia. Non así, 
ningún outro gasto indirecto aínda que sexa distinto ó subvencionado na convocatoria que se vai 
aprobar.

Aquel mesmo precepto establece que, en ningún caso, serán subvencionables:
– os intereses debedores das contas bancarias
– intereses, recargos e sancións administrativas e penais
– os gastos de procedementos xudiciais

Non serán subvencionables, de ningún xeito:

– os incrementos do orzamento de gastos que non se tiveran recollido na solicitude achegada
– os gastos de mantemento das instalacións ou infraestruturas cuxa execución se subvenciona
– os gastos que non estean claramente definidos e que non se tiveran reflectido na orzamento 

e/ou  proxecto  incluído  na  acta  na  que  consta  a  aprobación  do  gasto  pola  xunta  de 
propietarios que se acompaña 

Os tributos son gastos subvencionables cando o beneficiario da subvención os aboa efectivamente, 
non considerándose como tales os impostos indirectos cando sexan susceptibles de recuperación ou 
compensación (IVE), nin os impostos persoais sobre a renda IRPF.

No caso do IVE, se a beneficiaria declara baixo a súa responsabilidade que asume o custe do IVE 
derivado  dos  gastos  a  xustificar  por  non  ter  posibilidade  de  deducilo,  o  IVE  imputarase  á 
subvención. 

No tocante ao IRPF quere dicir que non será gasto subvencionable para o profesional no caso de 
que este reciba a  subvención.  Agora ben,  para  a  entidade que o contrata,  o IRPF declarado e 
liquidado  é  tan  subvencionable  como  calquera  outro  gasto  de  persoal.  Así,  o  IRPF que  unha 
comunidade de propietarios lle aboa ó técnico contratado non é un tributo dela, senón un gasto de 
da  mesma  e  un  tributo  para  o  técnico,  o  que,  por  ser  parte  do  salario  bruto,  é  retido  pola 
comunidade por mandato de Facenda.

Pola  súa  parte,  os  gastos  notariais  e  rexistrais,  serán  subvencionables  se  están  directamente 
relacionados cos proxectos subvencionados e son indispensables para a adecuada preparación ou 
execución dos mesmos.

En ningún caso, o custe dos gastos subvencionables poderá ser superior ao valor de mercado.

Todo isto,  sen  prexuízo  das  bonificacións  en  materia  de  ICIO e  taxas,  nos  supostos  e  forma 
previstos,  respectivamente,  no  art.  3.2  da  Ordenanza  Fiscal  reguladora  do  Imposto  sobre  
Construcións, Instalacións e Obras (Ordenanza nº 5) e art. 5.3 da  Ordenanza Fiscal reguladora 
dos  dereitos  e  taxas  polas  licenzas  para  construcións,  obras  e  instalacións  e  outros  servizos 
urbanísticos (Ordenanza 50).

5- Compatibilidade das subvencións.- 

De conformidade co artigo 14.1.p)  da LSG, sobre o contido mínimo  das bases reguladoras da 
subvención,  e  art.  19.2  da  LXS,  prevese  a  compatibilidade  destas  axudas con  calquera  outra 
subvención ou axuda para a mesma finalidade procedente de calquera outra administración ou de 
entes públicos ou privados, nacionais, da Unión Europea ou de organismos internacionais.

A beneficiaria, de conformidade co artigo 14.1.d) da LXS, deberá comunicar ao Concello de Vigo 
a  obtención  doutras  subvencións,  axudas  ingresos  ou  recursos  que  financien  o  proxecto 
subvencionado. Esta comunicación deberá efectuarse no momento en que se coñeza e, en todo 
caso, con anterioridade a xustificación da aplicación dada ós fondos recibidos. 

Tal e como preceptúa o art. 19.3 da LXS, “o importe das subvencións en ningún caso poderá ser de  
tal  contía  que,  illadamente  ou  en  concorrencia  con  outras  subvencións,  axudas,  ingresos  ou  
recursos, supere o custe da actividades subvencionada”, en cuxo caso, procedera o reintegro do 
exceso obtido sobre o custe do proxecto subvencionado, xunto cos xuros de mora, unindo as cartas 
de pago á correspondente xustificación, de acordo co art. 37.3 da LXS e o art. 34 do RLXS.

En  todo caso, no momento de xustificación da subvención deberá achegar,  unha relación detallada 
doutros  ingresos  ou  subvencións  que  financien  a  actividade  subvencionada  con  indicación  do 
importe  e  a  súa  procedencia  ou,  no  seu  caso,  declaración  responsable  de  non  percepción  das 
mesmas, conforme se indica no apartado b) da Base 8ª da norma reguladora.

6- Modalidade da subvención: concorrencia competitiva e criterios de avaliación.-

O  procedemento  de  concesión  tramitarase  en  réxime  de  concorrencia  competitiva,  que  é  o 
procedemento  ordinario  de  concesión  de subvencións,  de  acordo  co  art.  22.1  da  LXS,  que  se 
iniciará de oficio mediante convocatoria aprobada polo órgano competente, conforme ao art. 20 da 
LSG.  A  través  do  mesmo,  a  concesión  realizarase  mediante  a  comparación  das  solicitudes 
presentadas, a fin de establecer unha prelación entre elas, de acordo cos criterios de valoración 
fixados,  adxudicando  as  axudas  proporcionalmente  á  puntuación  obtida,  co  límite  fixado  na 
convocatoria e dentro do crédito dispoñible.

Atendendo ao art. 8 da LXS, a xestión destas subvencións realizarase de acordo cos principios de 
publicidade, transparencia, concorrencia, obxectividade, igualdade e non discriminación, eficacia 
no cumprimento dos obxectivos fixados pola administración outorgante e a eficiencia na asignación 
e utilización dos recursos públicos.

A  Base  6ª  da  norma  reguladora,  recolle  os  referidos  criterios  de  avaliación,  precisando  a 
ponderación relativa atribuída a cada un deles, ata un máximo de 100 puntos, de conformidade co 
art. 60 do RLXS, do seguinte xeito: 

a- Antigüidade da edificación.  Ata un máximo de 25 puntos.
b- Número de andares. Ata un máximo de 10 puntos.
c- Número de vivendas ocupadas. Ata un máximo de 10 puntos.
d- Accesibilidade de residentes. Ata un máximo de 30 puntos.
e- Orzamento. Actuacións que supoñen un investimento superior a 12.000, puntuación adicional de 
10 puntos.
f- Catalogación. Existen edificacións situadas en zonas urbanas ou barrios concretos que, polas 
súas características, están suxeitos a un determinado nivel de protección, que os fan merecedores 
dunha especial consideración. Ata un máximo de 15 puntos.

A Comisión de Valoración creada ao efecto por resolución da vicepresidenta da XMU estudará as 
solicitudes  e  documentación  achegada,  requirindo  cando  considere  oportuno  e  necesario 
documentación, información, subsanación ou corrección de erros.

Avaliadas e puntuadas as solicitudes achegadas, o órgano colexiado emitirá informe no que se 
concrete o resultado da avaliación, que servirá de base para a proposta de resolución provisional 
polo órgano competente.

7- Solicitude: prazo e lugar de presentación e documentación a achegar. 

*  Prazo  e  lugar  de  presentación:  O  prazo  para  a  presentación  de  solicitudes,  información  e 
documentación  complementaria  preceptiva  será de  DOUS MESES,  que  se  computará,  de 
conformidade co art. 30 da Lei 39/2015 de 1 de outubro, do Procedemento Administrativo Común 
das Administracións Públicas (LPAC das AAPP), a partir do día seguinte á publicación do extracto 
da  convocatoria no  Boletín  Oficial  da  Provincia  de  Pontevedra,  por  conduto  da  BDNS,  sen 
prexuízo da súa publicación na web oficial do Concello de Vigo (www.vigo.org).

As solicitudes, en modelos normalizados aprobados ao efecto, poderán achegarse no Rexistro da 
Xerencia Municipal de Urbanismo, ben presencialmente, ou ben mediante presentación telemática 
a na 'Carpeta Cidadá' da Sede Electrónica da web oficial do Concello de Vigo (sede.vigo.org), 
dándose de alta ou accedendo mediante certificado electrónico dixital, así como, por calquera dos 
outros  medios  previstos  no  art.  16  da  LPAC  das  AAPP,  dirixidas  á  Xerencia  Municipal  de 
Urbanismo  do  Concello  de  Vigo.  Neste  suposto,  os  licitadores  deberán  xustificar  a  data  de 
presentación e anunciar ao órgano de contratación a presentación do escrito por correo electrónico 
á dirección urb.scentrais@vigo.org.

De  non cumprirse  ambos  requisitos,  a  proposición  non será  admitida  se  é  recibida  na  Xerencia 
Municipal de Urbanismo do Concello de Vigo con posterioridade á data de finalización do prazo de 
presentación de solicitudes.

En caso de  presentarse  a  solicitude  na Oficina  de  Correos,  deberá  facerse  en sobre  aberto  co 
obxecto  de  que  a  instancia  sexa  datada  e  selada  polo  funcionario  de  Correos  antes  de  ser 
certificada.

* Documentación

De conformidade  co art.  66.6 LPAC das  AAPP,  “Cando a Administración nun procedemento  
concreto estableza expresamente modelos específicos de presentación de solicitudes, estes serán  
de uso obrigatorio polos interesados”. 

En  efecto,  coa  aprobación  das  Bases  reguladoras  mediante  acordo  do  CXMU  do  06/04/17, 
aprobáronse,  como Anexos,  os modelos  oficiais  tanto de solicitude como de xustificación,  que 
están  a  disposición  dos  interesados  na  Oficina  de  Información  da  Xerencia  Municipal  de 
Urbanismo e na páxina web do Concello de Vigo, así como, publicados no BOP nº 86 do venres 
05/05/17.   Así,  os  solicitantes  deberán  achegar,  necesariamente,  total  e  debidamente 
cumprimentados, segundo o caso, os seguintes Anexos: 

– Anexo I: “Solicitude ”
– Anexo II: “Información complementaria solicitude” 

Conforme  ao  art.  20.3  da  LSG,  e  sen  prexuízo  de  acompañar  cantos  elementos  consideren 
convenientes para completar os datos dos modelos (art. 66.4 2º parrafo Lei 39/2015), as solicitudes 
das CCPP/MMPP/propietario/s, nas que se reflicten os datos da/o/s solicitante/s, do representante 
legal, domicilio a efectos de notificación e datos do investimento (detalle polo miúdo do gasto, 
orzamento e contía solicitada), así como, a información complementaria á solicitude (datos polo 
miúdo  das/os  solicitantes,  declaracións  responsables,  autorización  para  solicitar  información 
tributaria a AEAT e A TXSS, colectivos residentes de especial protección, datos da edificación, 
documentación achegada e observacións), deberán acompañarse dos documentos e informacións 
que se determinen na norma reguladora, neste caso, os indicados na Base 3ª.2.c),d) e f), a saber: 
proxecto  de  actuación,  documentación  relativa  ás/ós  solicitante/s,  documentación  relativa  á 
edificación na que se leve a cabo a actuación e orzamento de execución das obras.

-  No tocante  ós  certificados de estar  ó  corrente  no cumprimento  das  obrigas  tributarias  e  coa 
Seguridade Social,  de conformidade co art.  23.3 do  Regulamento da Lei  Xeral  de Subvención,  
aprobado por RD 887/06, de 21 de xullo, unha vez expedidas estas certificacións, teñen validez 
durante seis meses a contar dende a data de expedición, de tal modo que, se a solicitante presentou 
no Concello de Vigo, con anterioridade, os referidos certificados, e estes continúan tendo vixencia, 
non será esixible a súa presentación, indicando a data e o procedemento no que se fixeron valer.

Conforme aos arts. 6.2.b) da  Lei 11/07, de 22 de xuño, de acceso electrónico dos cidadás aos  
servizos públicos, arts. 95.2 da  Lei 58/03, de 17 de decembro, Xeral Tributaria, e  Real Decreto  
209/2003, de 21 de febrero, por el que se regulan los registros y las notificaciones telemáticas, así  
como la utilización de medios telemáticos para la sustitución de la aportación de certificados por  
los ciudadanos, exímese da presentación do certificado de estar ao corrente coas obrigas tributarias 
fronte á administración estatal (AEAT) así como fronte a Tesourería Xeral da Seguridade Social, si 
media autorización da entidade solicitante, incluída no Anexo II.3 das Bases.

En  todo  caso,  o  servizo  xestor  comprobará  de  oficio  que  as  comunidades  ou  propietarios 
solicitantes das subvencións están ao corrente no cumprimento das obrigas tributarias co Concello 
de Vigo.

- Tendo en conta que o art. 2.1.b) da LXS, inclúe no concepto de subvención toda disposición de 
diñeiro a favor dun ente público ou privado suxeita ao cumprimento dun obxectivo, execución dun 
proxecto ou adopción dun comportamento,  xa realizados ou por desenvolver,  debemos distinguir 
dous supostos: 

– que as  obras  e/ou instalacións  xa se  realizaran  no ano  en  curso  con carácter  previo á 
convocatoria,  en cuxo caso, achegarase a preceptiva licenza municipal ou, no seu caso, 
comunicación previa. 

– que as obras estean pendentes ou en curso de execución, en cuxo caso non será suficiente 
que  acheguen  fotocopia  da  solicitude  da  correspondente  licenza,  sen  prexuízo  da  súa 
presentación ou, no seu caso, de comunicación previa, con motivo da xustificación, .

Así mesmo, unicamente se pedirá fotocopia de licenza ou comunicación previa, no caso de que, 
conforme  á  normativa  urbanística  sexa  esixible  para  levar  a  cabo  a  actuación  obxecto  de 
subvención.

-  O  orzamento  das  obras  e/ou  instalacións  expedido  pola  entidade  executante,  detallado  e 
desglosado por conceptos, deberá ser o aprobado pola xunta ou agrupación de propietarios e, no 
seu caso, coincidir co orzamento reflectido no proxecto o memoria técnica preceptivos, segundo o 
caso.

- Achegarase reportaxe fotográfica do/s espazo/s onde se pretender acometer as obras. No caso de 
que  estas  estean  executadas,  fotografías  das  obras  realizadas,  sen  prexuízo  da  facultade  desta 
Administración  de  xirar  visita  de  inspección  ou  de  comprobación  do  estado  das  obras.  A 
presentación de documentación gráfica das obras acabadas soamente será preceptiva no momento 
da xustificación da subvención.

- De conformidade co art. 66.4 la Lei 39/2015, tamén poderán acompañar os elementos que estimen 
convenientes para precisar ou completar os datos dos modelos, que lle serán tidos en conta no 
momento de estudio e avaliación da documentación achegada.

-  Pola  súa  parte,  compre  sinalar  que  o  Informe  de  Avaliación  dos  Edificios  ven  esixido  pola 
DT2ª.1.c) do RDL 7/2015, de 30 de outubro, polo que se aproba o Texto Refundido da Lei do Solo 
e Rehabilitación Urbana, que dispón que terán a obriga de dispor do informe “os edificios cuxos 
titulares pretendan acollerse a axudas públicas co obxectivo de acometer obras de conservación,  
accesibilidade universal ou eficiencia enerxética”.

Tal e como prescribe o art. 53.d) da Lei 39/2015, as entidades interesadas teñen o dereito a non 
presentar documentos que xa se encontren en poder da administración actuante, para o cal, deberán 
facer constar a data e órgano ou dependencia na que foron presentados, ou, no seu caso, o número 
de expediente ou procedemento no que se fixeron valer.

Acolléndose  ao  disposto  no  art.  68  da  Lei  39/2015,  o  servizo  xestor  poderá  requirir  ás/ós 
interesadas/os a subsanación das súas solicitudes, que acompañe os documentos preceptivos non 
achegados ou que complete a información facilitada para unha mellor avaliación das solicitudes. 
De non atender ao requirimento no prazo de dez días, terase por desistida da súa petición previa 
resolución nos termos do art. 21 daquela, sen prexuízo do trámite de audiencia á interesada nos 
termos do art. 82 da  Lei 39/2015. Así mesmo, poderá declararse a caducidade e o arquivo das 

actuacións polo transcurso de tres meses sen reanudar a tramitación, en caso de paralización do 
procedemento por causa imputable ao interesado, de conformidade co art. 95 daquela.

8- Procedemento de concesión.-

O  procedemento  de  concesión  das  subvencións  axustarase  ao  disposto  na  Base  4ª  da  norma 

reguladora e arts. 20 a 24 da LSG. 

– Inicio: O  procedemento  para  a  concesión  de  subvencións  en  réxime  de  concorrencia 
competitiva  iníciase  sempre  de  oficio,  mediante  convocatoria  aprobada  polo  órgano 
competente  (Consello  da  XMU),  publicada  na  BDNS,  que  remitirá  extracto  da 
convocatoria ó BOP.

– Solicitudes:  presentaranse  polas  comunidades/agrupacións/propietario/s  acompañada  da 
documentación e información indicada na norma reguladora, sen prexuízo do disposto no 
art.53.1d)   da  Lei  39/2015.  Se  a  solicitude  non  reúne  os  requisitos  establecidos  na 
convocatoria, conforme ao art. 20.5 da LSG, requirirase á interesada para que, no prazo 
máximo  e  improrrogable  de  10  días,  subsane  a  falta  ou  acompañe  os  documentos 
preceptivos, co apercibimento de que se non no fai, terase desistida da/s súa/s solicitude/s, 
previa resolución, ou ben, se declarará a caducidade do expediente acordando o arquivo 
das actuacións, nos termos dos art. 82 e 95, respectivamente, e 21 da Lei 39/2015.

– Acumulación  de  expedientes:  procede  a  acumulación  nun  solo  procedemento  de 
conformidade co art.57 da Lei 39/2015.

– Instrución: correspóndelle a un/ha técnico/a do servizo xestor, que poderá levar a cabo as 
actuacións que considere necesarias para a determinación, coñecemento e determinación 
dos datos, en virtude dos cales debe formular a proposta de resolución, nos termos do art. 
21.2 e 3 da LSG e 75 da Lei 39/1995. Nas Bases reguladoras das subvencións contémplase 
a existencia dunha “Comisión de Valoración”,  composta  por  4 membros  (presidente,  3 
vogais, actuando un deles como secretario/a), designado por resolución da vicepresidenta 
da XMU, encargada da avaliación das solicitudes de subvencións conforme aos criterios 
establecidos na Base 6ª e dentro das limitacións orzamentarias existentes (Base 2ª.3), trala 
fase  de  preavaliación,  de  verificación  de  cumprimentos  das  condicións  necesarias  para 
alcanzar  a  condición  de  beneficiarias  das  subvencións.  Esta  Comisión  poderá  requirir 
documentos, informacións ou aclaracións que, de non seren facilitados no prazo de dez 
días improrrogables, será motivo de proposta de denegación da subvención. Á vista do 
informe da Comisión de Valoración sobre o resultado da avaliación, o instrutor formulará 
proposta de resolución provisional, que se notificará ás/ós interesados outorgándolles un 
prazo de alegacións de 10 días. A día de hoxe non está nomeado dito técnico/a do servizo 
xestor.

– Desistimento: De conformidade cos arts. 94 da Lei 39/2015, en calquera momento anterior 
á resolución do procedemento de subvención, as/os interesadas/os poderán desistir das súas 
solicitudes,  desestimento  que  será  aceptado  de  plano  pola  administración  concedinte, 
declarando concluso o correspondente procedemento. 

– Resolución:  Axustarase ao disposto no art.  23  da LSG. Correspóndelle ó Concello da 
Xerencia Municipal de Urbanismo, de conformidade cos arts. 2.4.B) e 10 dos Estatutos da 

XMU. Establécese un prazo de tres meses para a resolución, a contar desde o día seguinte 
a  publicación  da  do  extracto  da  convocatoria  no  BOP,  resolución  que  será  motivada, 
debendo quedar acreditados no procedemento os fundamentos da resolución que se adopte, 
tal  e  como  preceptúa  o  art.  35  da  Lei  39/2015.   De  acordo  co  art.  23.3  da  LSG,  a 
resolución,  ademais  de  conter  a  relación  dos  solicitantes  aos  que  se  lle  concede  a 
subvención, fará constar, expresamente, a desestimación do resto de solicitudes. 

– Desestimación: na Base 5ª da norma reguladora, recóllense, en xeral, os supostos nos que 
procede  a  desestimación  das  solicitudes.  A  desestimación  deberase  facer  constar 
expresamente na resolución do procedemento, conforme o art. 23.3 da LSG.

– Notificación/publicación: a resolución  do  procedemento  poderá  notificarse  ás/ó/s 
beneficiarias/o/s,  ou  ben,  por  tratarse  dun  acto  integrante  dun  procedemento  de 
concorrencia competitiva, substituírse dita notificación pola publicación no BOP, conforme 
ao art. 45.1.b) da Lei 39/2015, sen prexuízo da comunicación das subvencións concedidas 
á  BDNS  e  a  súa  publicación  no  Portal  de  Transparencia  existente  páxina  web 
(www.vigo.org) e no taboleiro de anuncios da XMU. Transcorrido o prazo establecido sen 
que se notifique/publique a resolución, lexitima aos interesados para entendela desestimada 
por silencio administrativo, sen prexuízo do disposto no art.  24.3 b) la Lei 39/2015 ao 
respecto.

– Renuncia:  A beneficiaria  poderá  renunciar  á  subvención  concedida,  renuncia  que será 
aceptada  de  plano  polo  administración  concedente,  declarando  concluso  o/s 
procedemento/s correspondente, de conformidade co artigo 94 da Lei 39/2015. Coas bases 
apróbase  o  Anexo  VIII,  que  será  o  modelo  oficial  que  deberán  empregar  as 
comunidades/mancomunidades/propietario/s beneficiarias/o/s no caso de renunciar á axuda 
concedida. A non presentación da renuncia á subvención, cando proceda, determinará a 
imposibilidade  das/o/s  beneficiarias/o/s  en  cuestión  de  concorrer  a  convocatoria  de 
subvencións do vindeiro exercicio.

– Recursos:   de  conformidade  cos  arts.  123 e  124 da Lei  39/2015, poderá  interpoñerse, 
potestativamente, recurso de reposición perante o órgano que a ditou no prazo dun mes, ou 
directamente  recurso  contencioso-administrativo  ante  o  correspondente  Xulgado  do 
Contencioso-Administrativo de Vigo no prazo de dous meses (art. 46.1 da Lei LXCA).

9- Prazo e forma de xustificación.-

Segundo  o  disposto  no  art.  31.5  da  LSG,  o  pagamento  da  subvención  realizarase  logo  da 
xustificación pola beneficiaria da realización da actividade, proxecto, obxectivo ou adopción do 
comportamento para o que se concedeu, producíndose a perda do dereito ao cobro daquela no 
suposto de falta de xustificación ou xustificación insuficiente, nos termos previstos no art. 37.1.c) 
e art. 30.8 da LXS.

Segundo o  art.  30.2  da  LXS,  a  conta  xustificativa  que  se  rende  ante  o  órgano concedinte  da 
subvención,  constitúe  un  acto  obrigatorio  do  beneficiario  e  consiste  na  xustificación  do  gasto 
realizado,  baixo  responsabilidade  do  declarante,  mediante  os  xustificantes  directos  do  mesmo. 
Tratarase de facturas e demais documentos de valor probatorio equivalente, con validez no tráfico 
xurídico  mercantil  ou  con  eficacia  administrativa,  que  permitan  acreditar  o  cumprimento  do 
obxecto da subvención pública. 

CONCELLO DE VIGO
XERENCIA MUNICIPAL DE URBANISMO

SECRETARÍA

As/O/s  beneficiarias/o/s  das  subvencións,  polo  tanto,  quedan  obrigadas  a  xustificar 
documentalmente o cumprimento das condicións impostas e da aplicación dos fondos recibidos. A 
forma  da  conta  xustificativa  e  o  prazo  de  rendición  da  mesma  serán  os  previstos  nas  Bases 
reguladoras, neste caso, o prazo para a xustificación finaliza o 15 DE NOVEMBRO DE 2017. De 
non xustificarse no prazo previsto,  a beneficiaria perderá o dereito sobre a mesma,  tal  e como 
indica a Base 38.8 das Bases de Execución do Presuposto (BEP). 

A Base 38ª.11 das BEP establece que “as Bases da convocatoria terán que regular a xustificación  
das axudas no mesmo ano que se outorgan, o prazo de xustificación non será despois da segunda  
semana de decembro, e a súa remisión a Intervención Xeral para a súa fiscalización, non será  
despois  do  prazo  que  en  cada  caso  establezan  as  normas  xerais  de  peche  que  se  aproban 
anualmente”. En ningún caso poderá incorporarse unha subvención como remanente ao orzamento 
do seguinte ano.

A conta xustificativa presentarase en calquera dos lugares previstos no art.16.4 da Lei 39/2015, do 
mesmo xeito que a/s solicitude/s para concorrer ao procedemento.

Sen prexuízo da documentación que acompañará á/s solicitude/s de aboamento da/s subvención/s 
concedida/s, conforme ao disposto na Base 8ª da norma reguladora, ás entidades deberán utilizar os 
seguintes modelos oficiais, Anexos ás Bases reguladoras que, do mesmo xeito que se indicou para 
as solicitudes de subvención, conforme ao art. 66.4 2º parrafo da Lei 39/2015, deberán achegarse 
polas interesadas, debidamente cumprimentados: 

– Anexos III.A) e III.B): “Solicitude aboamento- Xustificación”
– Anexo IV: “Información complementario xustificación”
– Anexo V: “Memoria de Actuación”
– Anexo VI: “Memoria económica”
– Anexo VIII: “Renuncia”, de ser o caso

a)  o  Anexo  III,  reflicto  os  datos  das/do/s  beneficiarias/o/s  solicitante/s,  resumo  económico  da 
subvención  concedida,  resumo  económico  da  memoria  xustificativa,  lugar,  data  e  sinatura  do 
representante legal. 

b)  Pola  súa  parte,  o  Anexo  IV,  inclúe  ademais  dos  datos  das/o/s  solicitante/s,  relación  de 
propietarios/propietario único, enderezo a efectos de notificación, nº de IBAN, autorización para a 
solicitude de información tributaria estatal e da SS, declaracións responsables, documentación que 
se achega para riscar cando proceda e observacións.

c) Achegarase “Memoria de actuación” realizada, cumprimentando os datos do Anexo V.

d) Unha memoria económica dos gastos realizados, polo miúdo, para cuxa finalidade se aproba, o 
Anexo  VI  ás  Bases,  que  será  o  modelo  oficial  no  que  se  relacionarán  de  forma  numerada  e 
correlativa dos gastos efectuados, cumprimentando os datos segundo se dispón na Base 8ª.d).

Enténdese por gasto realizado, conforme ao art. 31.2 da LXS, “o que foi efectivamente pagado con  
anterioridade á finalización do período de xustificación” establecido.  A tal  efecto, inclúese no 
Anexo IV unha declaración responsable conforme os xustificantes de gastos foron aboados aos 
seus expedicionarios.

CONCELLO DE VIGO
XERENCIA MUNICIPAL DE URBANISMO

SECRETARÍA

Xustificaranse  os  gastos  polo  concepto  e  importe  solicitados:  os  gastos  subvencionados  teñen 
carácter finalista, non se admite compensación ou substitución por outros conceptos ou importes 
diferentes aos consignados na solicitude de subvención. 

A  xustificación  farase  con  documentos  orixinais  como  mínimo  polo  importe  da  contía 
subvencionada,  e  cos  copias  de  facturas  ou  certificación/declaración  expedida  por  órgano  ou 
persoa competente, polo resto do orzamento.

e) Documentos orixinais, nos que deben figurar os requisitos legalmente esixidos, e que deben ser 
válidos no tráfico xurídico mercantil ou con eficacia administrativa (art. 30 LXS), deben cubrir, 
como mínimo, o importe da subvención concedida. As características ás que deben acomodarse 
estes documentos detállanse, polo miúdo, no apartado e) da Base 8ª da norma reguladora.

No caso de que a interesada o solicitude expresamente no momento de xustificación da subvención, 
os documentos xustificativos orixinais achegados poderán devolverse á beneficiaria. A tales efectos 
inclúese un cadro de verificación no  Anexos III das solicitudes de aboamento.

Nese  caso,  e  para  posibilitar  o  control  da  concorrencia  de  subvencións,  todos  e  cada  un  dos 
documentos  orixinais  presentados  pola  beneficiaria  da  subvención,  deberán  ser  validados  e 
carimbados polo servizo xestor (art. 30.3 LXS), mediante selo existente ao efecto, no que se fará 
constar  o  importe  total  ou  parcial  da  subvención  para  cuxa  xustificación  foron  presentados, 
indicando o porcentaxe do mesmo que se imputa á subvención.  En todo caso, a beneficiaria ten 
dereito a obter copia sellada dos documentos que presenten.

Nalgún suposto documentos xustificativos orixinais deben acompañarse de:

– Cando  unha  entidade  ou  empresa  emisora  dunha  factura  estea  exenta  de  IVE,  deberá 
achegar  acreditación  fehaciente  da  exención  expedida  polo  órgano  ou  administración 
competente.

f) Acreditación de estar ao corrente no cumprimento das obrigas tributarias coa administración 
estatal, autonómica e local e fronte á Seguridade Social.  De conformidade co art. 31.7 da LSG e 
Base 38ª.9 das BEP, en cumprimento do regulamentado no art. 14 da LXS, a beneficiaria acreditará 
estar ao corrente no seu cumprimento coas obrigas tributarias e coa Seguridade Social. Porén, non 
será necesario presentar novas certificacións ao respecto se as obrantes no expediente de concesión 
seguen vixentes conforme ao art. 23.3 do RLXS. 

Tampouco  será  preciso,  cando  medie  autorización  expresa  ao  Concello  de  Vigo  para  a  súa 
expedición por medios telemáticos ou informáticos (AEAT e TXSS).

Pola súa parte, o Concello comprobará, de oficio, se a entidade está ao corrente das súas obrigas 
tributarias co Concello de Vigo.

Segundo o art. 31.7.f) da LSG permítese a acreditación simplificada cando a subvención concedida 
non supere  3.000 euros  individualmente  e  se  conceda  con  cargo  ós  créditos  orzamentarios  do 
Capítulo VII “Transferencia de capital”, como é o caso. 

CONCELLO DE VIGO
XERENCIA MUNICIPAL DE URBANISMO

SECRETARÍA

g)  A  esta  documentación  engadirase  resolución  de  outorgamento  de  licenza  municipal  e/ou 
comunicación previa de obras, indicando, no seu defecto, o número de correspondente expediente 
de licenzas de obras. Achegarase, agás no suposto de imposibilidade de execución das obras e/ou 
instalacións por causas non imputables á/ó solicitante da axuda, certificado de finalización de obras 
e/ou instalación, e/ou certificado de instalador oficial.

h) De conformidade co art. art. 31.3 da LXS, cando o importe do gasto subvencionable supere a 
contía de 50.000 euros establecida no RDL 3/2011 polo que se aproba o Texto Refundido da Lei de  
Contratos do Sector Público -TRLCSP- para o contrato menor de obras, a beneficiaria debe ter 
solicitado tres ofertas económicas, que se axuntarán á solicitude, debendo indicarse no Anexo IV se 
a oferta económica elixida é a mais ventaxosa economicamente, en caso contrario, xustificarase a 
elección.  No  será  preciso  a  súa  achega  se  as  obras  ou  instalacións  se  tiveran  realizado  con 
anterioridade á solicitude.

i) Acreditarase a difusión pública da colaboración municipal conforme ó Anexo VII das Bases 
reguladoras

i) Achegarase código internacional de conta bancaria (IBAN) da/o beneficiaria/o.

k) No seu caso, acompañarase fotocopia das resolucións de concesión das axudas outorgadas por 
outras Administracións para a mesma finalidade

10- Publicidade da convocatoria e das subvencións concedidas.-

Todas as subvencións quedan sometidas ás normas de transparencia reguladas na Lei 19/2013, de 9 
de  decembro,  de  transparencia,  acceso  á  información  pública  e  bo  goberno,  tendo  que  ser 
incorporadas ó Portal de Transparencia existente na páxina web deste Concello (Base 38ª.11 das 
BEP). 

En aplicación dos principios desta lei,  e para garantir o dereito dos cidadás a coñecer todas as 
subvencións  convocadas  en  cada  momento,  contribuíndo  os  principios  de  publicidade  e 
transparencia, de conformidade co establecido no artígo 20.8 apartados a) e b) da LXS, remitiranse 
á Intervención Xeral do Estado para a súa publicación na BDNS, que opera como sistema nacional 
de publicidade de subvencións, os seguinte contidos: 

- texto da convocatoria, unha vez aprobado
- extracto da convocatoria, para a súa remisión ó BOP de Pontevedra
- subvención concedidas, con indicación da convocatoria, o programa e crédito orzamentario ó que 
se imputan, beneficiario, cantidade concedido e obxecto ou finalidade da concesión con expresión 
dos distintos programas ou proxectos subvencionados.

Pola  súa  parte,  as  Bases  reguladoras  e  os  seus  Anexos  publicáronse,  con  motivo  da  presente 
resolución, no BOP de Pontevedra nº 86, do venres, 5 de maio de 2017, así como, páxina web do 
Concello de Vigo (Portal de Transparencia e Sede Electrónica “Convocatorias e Subvencións”), 
estando a disposición dos interesados na Oficina de Información da XMU.

As/Os beneficiarios das axudas darán, así mesmo, adecuada publicidade do carácter público do 
financiamento, a cuxos efectos se aprobará un modelo oficial de cartel informativo, identificado 
como Anexo VII.

CONCELLO DE VIGO
XERENCIA MUNICIPAL DE URBANISMO

SECRETARÍA

11- Órgano competente.-

O art. 7.4 da LSG establece que a competencia para conceder subvencións nas corporacións locais 
correspóndelle ós órganos que teñan atribuída esa función na lexislación de réxime local.

De conformidade co arts. 2.4.B) e 10 dos Estatutos da XMU é competente para a aprobación destas 
Bases e modelos normalizados o Consello da Xerencia Municipal de Urbanismo.

Pola súa parte, conforme ó art. 12.1.g) dos Estatutos da XMU, prestará conformidade á presente 
proposta o Xerente Municipal de Urbanismo.

12- Fiscalización previa á aprobación do gasto.- 

Con carácter previo á aprobación do gastos, debe contabilizarse do documento RC “Retención de 
Crédito”, que, segundo o art. 31.1 do RD 500/90, de 20 de abril, é o acto contable que se realiza 
como  consecuencia  da  expedición  dunha  certificación  de  existencia  de  crédito  adecuado  e 
suficiente nunha partida orzamentaria para a autorización dun gasto por unha contía determinada, 
producindo, polo mesmo importe, unha reserva de dito gasto.

Conforme a Base 6ª das BEP a retención do crédito ten lugar simultaneamente coa expedición da 
certificación de saldo dispoñible na aplicación orzamentaria á que sexa imputable a proposta do 
gasto e polo mesmo importe.

Pola súa parte, a autorización do gasto polo órgano competente é un acto mediante o cal se acorda a 
realización dun gasto determinado por unha contía certa ou aproximada,  reservando a tal  fin a 
totalidade o parte dun crédito orzamentario.

De  conformidade  co  art.  55.1  do  RD  500/90,  de  20  de  abril,  a  autorización  de  gastos 
correspóndelle,  no seu caso,  ós  órganos facultados para  iso nos  Estatutos do correspondente 
organismo autónomo. 

Previo o informe sobre a existencia de crédito suficiente e adecuado, simultaneamente á aprobación 
desta convocatoria autorízase o gasto.

13- Réxime xurídico.-

A  concesión  das  subvencións  que  serán  obxecto  de  convocatoria,  rexerase  polas  súas  Bases 
reguladoras, que agora se aproban, pola Lei 38/2003 do 17 de novembro, Xeral de Subvencións e o 
RD 887/2006, de 21 de xuño, polo que se aprobou o seu regulamento, nos seus preceptos básicos, a 
lexislación  básica  do  estado  en  materia  de  réxime  local,  a  Lei  9/2007,  de  13  de  xuño,  de 
subvencións de Galicia, os preceptos non básicos da Lei 38/2003 e do RD 887/2006, polos pactos 
que se conteñen neste convenio,  as  Bases  de Execución do vixente orzamento  municipal  e  as 
restantes normas de dereito administrativo, e no seu defecto, as normas de dereito privado.

14- Recursos.-

De conformidade  cos arts.  23 dos  Estatutos  da XMU e 52.2.a)  de la  Lei  7/85,  de 2 de abril,  
Reguladora das Bases do Réxime Local (LRBRL), en redacción dada pola Lei 11/99, de 21 de abril 

e  210.a)  do  Regulamento  de  Organización,  Funcionamento  e  Réxime  Xurídico  das  Entidades 
Locais, aprobado por  RD 2568/86, de 28 de novembro, as resolucións do Consello da Xerencia 
Municipal de Urbanismo poñen fin á vía administrativa.

Segundo os arts. 123 e 124 da Lei 39/2015, do PAC das AAPP, os actos administrativos que poñen 
fin a vía administrativa, poden ser recorridos potestativamente en reposición ante o mesmo órgano 
que os ditou no prazo dun mes, ou directamente ante a xurisdición contencioso-administrativa (art. 
8.1 LRXCA).  Se se interpón o recurso de reposición, non poderá interpoñerse o segundo ata a 
resolución expresa do primeiro ou a súa desestimación presunta. O prazo para a interposición do 
recurso contencioso administrativo será de dous meses, establecido no art. 46.1 da Lei 29/98, de 13 
de xullo, Reguladora da Xurisdición Contencioso Administrativa (LRXCA).

Á vista  do  exposto,  de  conformidade  co  art.  20  da  LSG e  arts.  2.4.B)  e  10 dos  Estatutos  da 
XMU, ...”

Votación:  

EN CONTRA: Ningún voto.

ABSTENCIÓNS: Ningún voto.

A FAVOR: 9 votos: 1 da Marea de Vigo Sr. Pérez Corrrea; 2 do PP: Sres.  Egerique 
Mosquera e Figueroa Vila e  6 do PSOE: Sres. Alonso Suárez, Aneiros 
Pereira, Caride Estévez, Marra Rodriguez, López Font e  Rodriguez 
Escudero.

Acordo:  O Consello por unanimidade adopta o seguinte acordo:

PRIMEIRO.-  De conformidade co art. 20.2.a) da  LSG, aprobar a convocatoria das “AXUDAS 
PARA  A  INSTALACIÓN  DE  ASCENSORES,  MELLORA  DA  ACCESIBILIDADE  E 
ELIMINACIÓN  DE  BARREIRAS  ARQUITECTÓNICAS  EN  EDIFICIOS  RESIDENCIAIS 
COLECTIVOS  EXISTENTES  PARA  O  ANO  2017”,  realizada  pola  Xerencia  Municipal  de 
Urbanismo, para  a concesión, en réxime de concorrencia competitiva, de axudas económicas ás 
comunidades de propietarios, mancomunidades, agrupacións de propietarios e  propietarios únicos 
de edificacións residenciais colectivas existentes, cando se cumpran os requisitos establecidos na 
norma que se aproba, existindo crédito suficiente e adecuado, cuxas bases reguladoras e anexos se 
aprobaron por acordo do Consello da Xerencia Municipal de Urbanismo de data 06.04.17 e se 
publicaron no BOP nº 86, do venres 5 de maio de 2017.

SEGUNDO.-  Autorizar  o  gasto por  importe  de  50.000  € (cincuenta  mil  euros),  con  cargo  á 
aplicación 1510.7800000, denominada “Axudas accesibilidade edificios”, do vixente Orzamento da 
Xerencia Municipal de Urbanismo, para colaborar ao financiamento dos gastos subvencionables na 
convocatoria  de  “ás  “axudas  para  a  instalación  de  ascensores,  mellora  da  accesibilidade  e 
eliminación de barreiras arquitectónicas en edificios residenciais colectivos existentes para o ano 
2017”.

TERCEIRO.-   Conforme ao disposto no art. 20.8 da LXS e Resolución de 10 de decembro de 
2015 da Intervención Xeral da Administración do Estado, subministrar unha vez aprobada, para a 
súa inclusión na BDNS, o texto da convocatoria das “axudas para a instalación de ascensores,  

mellora  da  accesibilidade  e  eliminación  de  barreiras  arquitectónicas  en  edificios  residenciais  
colectivos  existentes  para  o ano 2017”  e  o  seu  extracto,  que a  BDNS comunicará  ó  BOP de 
Pontevedra para a súa publicación, acto que supeditará a eficacia da convocatoria. O día seguinte á 
publicación do extracto da convocatoria no BOP determinará o inicio do prazo de DOUS MESES 
PARA A PRESENTACIÓN DE SOLICITUDES.

CUARTO.- En  aplicación  da  Lei  19/2013,  de  9  de  decembro  de  Transparencia,  acceso  á  
información pública e bo goberno, publicar a convocatoria, no Portal de Transparencia do Concello 
de Vigo, sen prexuízo da súa publicación na Sede Electrónica da páxina web do Concello de Vigo e 
a súa posta a disposición na Oficina de Información da Xerencia Municipal de Urbanismo.

QUINTO.- RECURSOS: contra o presente acordo, que pon fin á vía administrativa, poderán os/as 
interesados/as interpoñer recurso de reposición ante o órgano que a dita no prazo dun mes ou 
recurso contencioso-administrativo ante os Xulgados do Contencioso-Administrativo de Vigo no 
prazo de  dous  meses,  ámbolos  dous  prazos,  contados  a  partir  do  día  seguinte  á  recepción da 
notificación do acordo, de conformidade cos arts. 123 e 124 da Lei 39/2015, do PAC das AAPP e 
arts.  8.1  e  46.1  da  Lei  29/98,  RXCA.  Porén,  interposto  o  recurso  de  reposición  non  poderá 
interpoñer recurso contencioso-administrativo ata que sexa resolto expresamente o primeiro ou se 
produza a súa desestimación presunta polo transcurso do prazo máximo dun mes establecido para 
ditar e notificar resolución.

E para que conste, para os efectos oportunos, expido a presente de orde e co visto e prace  da sra. 
vicepresidenta da Xerencia de Urbanismo, coa salvedade indicada no artigo 206 do Regulamento de 
organización, funcionamento e réxime xurídico das entidades locais (RD.2568/1986), en Vigo na data 
da sinatura dixital.

Me/Vº e Pe.

A Vicepresidenta da XMU

María José Caride Estévez

